
Nd. 237. Vlðauka- og breytlngartillögur

við frv. til laga um breyting á lögum nr. 21, 2. nóv. 1914, um notkun bifreiða, 
og viðauka við sömu lög (þgskj. 102).

Frá allsherjarnefnd.

1. í frv. bætist ný gr., sem verði 1. gr., svo hljóðandi (greinatalan breytist 
eftir því):

2. gr. orðist svo: '
Stjórnarráðið getur, að fengnu áliti sýslunefndar þeirrar eða bæjarstjómar,



sem hlut á að máli, takmarkað eða bannað umferð bifreiða á vegum eða 
vegaköflum með öllu, eða um tiltekinn tima, ef slík umferð telst bættuleg 
eða vera til sjerlegra óþæginda.

2. Aftan við 2. gr. frv. komi ný grein, er verður 4. gr., svo látandi (greinatalan 
breytist eftir því):

1. málsgr. 7. gr. orðist svo<
Ef bifreið mætir vegfarendum, skal hún halda sjer vinstra megin á veg- 

inum. Bifreið skal þegar nema staðar, ef sá, sem hún mætir, gefur merki, 
og skal ökumaður gera það, sem i valdi hans stendur, til þess að þeir, er 
hann mætir, komist tálma- og slysalaust fram hjá honum. Svo skal og 
bifreiðarstjóri gæta þess eftir föngum, er hann vill fara framfyrir vegfarendur, 
að eigi verði slys af eða taflr, og skal bifreiðin þá vera hægra megin á 
veginum. Nú fælist hestur eða verður órór, og skal bifreiðarstjóri þá þegar 
í stað stöðva bifreiö og gangvjel hennar og styðja að því eftir fremsta megni, 
að vegfarendum verði eigi tjón eða tálmi að. Hins vegar skulu vegfarendur 
jafnan víkja úr vegi fyrir bifreiðum, sem öðrum vögnum, og aldrei tefja för 
þeirra að óþörfu.

3. 5. gr. frv. (sem verði 7. gr.) orðist svo:
Lög þessi öðlast þegar gildi. Þó getur stjórnarráðið veitt frest, til full- 

nægju ákvæðum 2. gr. L málsgr. og 4. gr„ til 1. april 1918.


